Egunkaria |

osteguna

| 2001eko maiatzaren 24a

16 EUSKAL HERRIA

AZPIEGITURAK. AHT Gelditu! Elkarlana koordinakundeak gonbita helarazi die alkate eta zinegotzi guztiei

|. Petxarroman | DONOSTIA

AHT Gelditu! Elkarlana koordi-
nakundeak proiektuan den
Abiadura Handiko Trena
(AHT) igaroko den herrietako
alkate eta zinegotzi guztiei gon-
bidapena egin die, etzi Elorrion
egingo denbileran parte hartze-
ko. Hain zuzen ere, koordina-
kundea oraingoz osatzen duten
bederatzi udalek esku artean di-
tuzten ekimenen berri emango
diete gainerako udal ordezka-
riei, eta haien atxikimendua es-
katuko diete.

Orain arte Espainiako Entzu-
tegi Nazionalean aurkeztu duten
errekurtsoaren berri emango
diete, eta baita heldu den asteo-
tan EAEko Justizia Auzitegi Na-
gusiaren aurrean aurkeztuko du-
tenaere. AHT Gelditu! Elkarlana
koordinakundeko udalek admi-
nistrazioarekiko auzi helegitea
aurkeztua dute Entzutegi Nazio-
nalean, Espainiako Sustapen Mi-
nisterioak Euskal Y onartzeko
egindako azterketa teknikoen
aurka. Helegitearen arabera,
trenbide sare berriaren proiektu
informatiboa «bete ez zituen le-
ge parametroetan» oinarritzen
da; eta, halaber, ingurumenean
duen eragina aztertzerakoan
hainbat arau-hauste egin ditu.

EAEko Justizia Auzitegi Na-
gusiaren aurrean ekainaren 9a
baino lehen aurkeztuko duten
helegitea, berriz, EAEko Tren-
bide Lurralde Plan Sektoriala-
ren aurkakoa da. Apirilaren 9an
argitaratu zuen bere onarpena
Jaurlaritzak, eta, beraz, bi hila-
beteko epea dago errekurtsoa
aurkezteko. Elorrioko bileran
eskatuko diete udalei bat egite-
ko errekurtso horrekin.

Kexa Europara

Halaber, AHT Gelditu! Elkarla-
nak kexa bat aurkezteko

Manifestazio nazionala

HT Gelditu! Elkarlanak

deituta, Abiadura Han-
diko Trenaren aurkako ma-
nifestazio nazionala egingo
da Donostian, ekainaren
16an (larunbata). Azpiegitu-
ra proiektu horren aurka
inoiz Euskal Herrian eginda-
ko mobilizaziorik jendetsue-
na antolatu nahi du koordi-
nakundeak.

AHT Gelditu! Elkarlan Koordinakundeko udal ordezkariak, Entzutegi Nazionalean jarri zuten errekurtsoa

aurkezteko egindako agerraldian.

AHTren aurkako ekimenak
aztertzeko hilera egingo
dute udalek etzi Elorrion

‘Euskal Y’aren aurka esku artean dituzten ekimenen berri emango
zaie udalel, eta atxikimendua eskatuko diete

asmoa du Europako instituzio-
etan, eta kexa horrekin ahalik
eta udal gehienek bat egitea
nahi dute. Udalez gain, edo-
zein euskal herritarrek ere
aukera izango du kexarekin
bat egiteko. Udalen atxiki-

mendua kexa horrekiko ekai-
naren erdialderako jaso nahi
dute, eta gero irekiko lukete
epea norbanakoak ere atxiki-
tzeko.

Bilera larunbatean izango
da, goizeko 10:00etan Elo-

rrion. Gai ordena bi puntukoa
da: lehenik, koordinakundea
aurkeztuko diete ezagutzen ez
duten udal ordezkariei, eta
ondoren errekurtso eta ekime-
nen berri emango diete. Gero,
eztabaida zabalduko dute, gal-

derak, zalantzak eta iradokizu-
nak aztertzeko.

AHT Gelditu! Elkarlana ko-
ordinakundea joan den mar-
txoaren 15ean aurkeztu zuten
Gasteizen. Besteak beste, EH-
NEXk, LABek, EHK, Uk, Zutik-
ek, AHTren Aurkako Asanbla-
dak, Lurra ekimenak eta beste
hainbat alderdi, sindikatu eta
elkartek osatzen dute. Taldea
hiru zeregin nagusitarako jaio
zen: mobilizazio eta ekintza in-
formatiboak egiteko, ekimen
juridikoak aurrera eramateko
eta ekimenak sustatzeko insti-
tuzioetan.

Oraingoz bederatzi udalek
osatzen dute koordinakundea:
Elorrio (EHko alkatea), Abadi-
fio (EAJ), Anoeta (EH), Iurreta
(EAJ), Legutio (EH), Zizurkil
(EH), Ezkio-Itsaso (EH), Oiar-
tzun (EH) eta Ezkoriatza (EH).
Udal horiekin batera, hainbat
elkartek eta 215 pertsonak aur-
keztu zuten errekurtsoa Espai-
niako Sustapen Ministerioak
Euskal Y-aren proiektua bai-
mentzeko hartutako erabakia-
ren aurka. Joan den apirilaren
5ean aurkeztu zuten errekur-
tsoa Espainiako Entzutegi Na-
zionalean.

INGURUMENA. Ezpitsua plataformak Zuloko-Ibarreta lehortzea gelditzea eskatzen du, lanak «legez kontrakoak» direlako

Sei lagun atxilotu dituzte Barakaldoko
hezegune hat bahestearen aldeko protestan

Erredakzioa | BILBO

Barakaldoko Zuloko-Ibarreta
hezegunea babestearen aldeko
protestan parte hartzen ari zi-
ren sei lagun atxilotu zituen Er-
tzaintzak, atzo. Aurreko egune-
ko protestetan beste zortzi atxi-
lotu zituen. Dagoeneko, guztiak
aske daude.

Ezpitsua plataforma ekolo-
gistak antolatutako protesta
ekintza horien bidez, Barakal-
doko Udalak Zuloko-Ibarreta
hezegunean saltoki handiak
eraikitzeko egiten ari den lanak
geldiarazi nahi dituzte.

Protestak ostiralean hasi zi-
tuzten; hain zuzen, «Ezkerral-
deko azken hezegunetzat» jo-
tzen dutenaren lehortze lanak
hasiak zirela jakin zuten egun
berean. Geroztik, egunero pro-
testak egiten ari dira.

Ezpitsua plataformak lehor-
tze lanak gelditzea eskatu dio
epaileari. Izan ere, talde ekolo-
gistako kideek atzo azaldu zute-
nez, «Udalak baimendutako la-
naklegez kontrakoak dira: bate-
tik, lanok ingurumenaren babes
berezia duen inguruan egiten
ari direlako, eta bestetik, gune
horien eskumena Madrilgo Go-

bernuaren esku dagoelako». In-
gurumen Ministerioaren Kosta
Zuzendaritzak Ibarreta-Zuloko
hezegunearen garapen urbanis-
tikoa «ahalik eta gehien atzera-
tzea» eskatu zion Barakaldoko
Udalari joan den martxoan.
Izan ere, Kosta Zuzendaritza-
ren arabera, «arrazoi sendoak
daude Kosta Legeak inguru hori
gune babestu izendatu ahal iza-
tekon.

Hezegune horretan, besteak
beste, Ikea enpresak saltoki
handi bat ireki nahi du. Barakal-
doko EH, IU-EB eta PP proiek-
tuaren aurka daude.




